
Chiyru raipy Jesús laadeb: —Per quɨt rdxibtɨ. 
Gulchaldilaaz Dios ne gulchaldilaaz nare. Rut rbez 
Xtada Dios quesentiand sroo ná rut cuez bniety. Te pur 
belati quɨt calí náti, quɨt niniitia laat chaganzaaca rut 
cueztɨ. Chi agüeganzaaca rut cueztɨ, chiyru guelda 
stuby par chanía laat, 
te par suguaat 
ruttiziac 
suguaa.



Nare Juany tuby de sanireldilaaztɨ Jesucrist. 
Tubylote dxúun lo guelrnabee xtenny, tubylote 
cadeednɨ guelzii ne cadxuelaaznɨ pur 

laany. Nare guua pres lo 
isla ni lá Patmos pur ni 

rtɨɨcha xtiidx Dios ne 
irate ni nánna pur 
Jesucrist.



Hóracqui pur guelrnabee xte Spíritu Sant, chi gucbiia 
azuguaa llayabaa ax ruy gunáa tuby yallilzaac saa ni 
rbe tuby rey, chiy loqui zub tuby ni zub.



Chiyru bindiaga rsee irate de ni banchuu Dios, zeclɨ de 
ni nuu llayabaa, lo guɨchliu, láani guɨchliu ne lo 
nisdoo, rniidengui: Laany ni zubny 
lo yallily xte guelrnabee ne Corder 
xtenny, par laadeny ná: Didxdoo, 
diidx zaac, guelrnabee ne 
izubyaandeny iduibtiampte ne 
par chazy. 



Chiy gunáa Jerusalén cuby, guɨdxroo xte Dios zedyiatni 
llayabaa xte Dios. Quesentiand zuchuuni zec chi 
azuchuu tuby dxaap par aguchnaab ni gac chialbɨ. Ax 
diipguilliú bindiaga rsee tuby ni gunii nez rut zu yallily 
xte Dios: —Arbez Dios glay bniety. Laany ibanynény 
laadeb ne 
laadeb gacdeb 
de xpɨnny, chiy 
laany suguanény 
laadeb gacny 
Xtiosdeb.



Ziyza bliuuza ánglɨqui nare tuby gueeu nis ni rguaad 
guelnabány, nania naniani zecpacza yaguan. Nisqui 
rdiiani rut zu yallily xte Dios ne xte Corder, ax 
cancaante lo nezroo ni ná glay guɨdxqui zéni.



Ne láani guɨdxqui quɨt rquiinti izieeny gubidx niclɨza 
bueen, te pur guelrcuabcháa xte Dios ne xte Corder 
xtenny ná ni izieeny ruy.



Per quɨt chúuti dxi yiiu 
ni nadxab láani 
guɨdxqui niclɨza bniety 
ni run de ni quɨt illiú 
niclɨza ni run engany, 
sino que de ni cázy 
láni lo librɨ xte 
guelnabány ni nap 
Corder xte Dios, 
laaizdeb yiiudeb láani 
guɨdxqui.



Laany iraany ruu bslodeb de nis 
ni biindeb, ax aquɨtru chúuti 
guelraty, guelruun, guelnalas ne 
guelzii, te pur irate de cos ni guu 
gulo agudeed. 



Ruy aquɨtru xi malti chúu, Dios cun Corder xtenniy 
cuez lo yallily xtenny láani guɨdxqui, chiy ito de xpɨnny 
laany. Ax ruyguiy iniádeb lo Dios, laadeb ni a cá lány 
locuadeb.



Chiy gunáa dec nez lo yallilqui rut zub Dios, ruy zuguaa 
de bɨnguty, zeclɨ de guroo ne de bichiin. Ax bllal lo de 
librɨ, ne bllalza lo stuby librɨ ni lá librɨ xte guelnabány. 
Chiyru baany Dios guelgurtisy cun de bɨngutyqui según 
cá lo de librɨqui xi de baandeb. Ax lo 
balqui biáldza de ni quɨt cá láni lo 
librɨ xte guelnabány.



Spíritu Sant cun dxaap ni gac chial Corder xte Dios, 
rniideb: —Quedaa. Chiy ni rindiag rniideb ziy, ziyza 

rniib: —Quedaa. Tutix ni rdxá nis, gueedbɨ, ne ni rcaaz 
zelee guéeb nis xte guelnabány sin quɨt xi quillytib. 



’Ne de tant ni rcaaz Dios bniety 
guɨchliu ax masquɨ tubyzi Lliinny, per 

bxiaaldny Lliinny te par irate ni 
chaldilaaz laany quɨt inittideb lo Dios 

sino que gapdeb guelnabány par 
chazy nez lony.



Romanos 3:23 Te pur irate bniety abaany duld, quɨt tu 
naniati nez lo Dios.

Romanos 6:23 Te pur ni run bniety gan pur duld ná 
castigu, per ni rguaad Dios ná guelnabány par chazy par 

de ni a ná tubyzi cun Xtadnɨ Jesucrist.

Hebreos 9:27 Zecquɨ irate bniety tubyzi güelt ratydeb, 
chiyru zéed ni ideeddeb cuend Dios.

Efesios 2:8,9 Pur ni zaac Dios ningui ardxapnɨ perdón, gati 
pur nátin bɨnzaac nez lony sino que pur guelreldilaaz ax 

zéed perdón xte Dios.
Niclɨza gati pur de cos güenti ni abdxannɨ zéed perdónqui 

te par quɨt tu izubyaati lagac laani.



Romanos 10:9,10 Belati iziruu dec Jesús ná Dad par liú 
ne dibyquia dibylaazu chaldilaazu dec gubíi gusbány 

Dios laany, ax zapu perdón.
Te pur desdɨ hor ni dibyquia dibylaaz bniety reldilaazbɨ 
Jesucrist ax arápbɨ perdón. Chiy chi rziruub dec laany 

nány Dad par laab ax ríeny dec anapbɨ perdónqui. 

San Juan 3:16,17 ’Ne de tant ni rcaaz Dios bniety 
guɨchliu ax masquɨ tubyzi Lliinny, per bxiaaldny Lliinny te 
par irate ni chaldilaaz laany quɨt inittideb lo Dios sino que 

gapdeb guelnabány par chazy nez lony.
Te pur Dios quɨt bxiaaldtiny Lliinny lo guɨchliu par isiáldny 

castigu de bniety sino que pur laany gap de bniety 
perdón lo Dios. 



1 de Juan 5:11-13 Ne ni gunii Dios ná dec abnɨɨdxny dunnɨ 
guelnabány par chazy, ne guelnabányqui zéedny pur 

Lliinny Jesucrist.
Ax ni ná tubyzi cun Jesucrist Lliin Dios, laab napquɨb 

guelnabányqui nez lo Dios. Per ni quɨt ná tubyzi cun laany, 
quɨt naptib guelnabányqui. 

Cacuáa de cosré par laat ni reldilaaztɨ Jesucrist Lliin Dios 
par gacbeet dec naptɨ guelnabány par chazy nez lo Dios. 



San Juan 14; 2 Corintios 5; Apocalipsis 4, 21, 22

Storyline by: Edward D. Hughes
Illustrated by: Lazarus
and Alastair Paterson
Adapted by: Sarah S.

©2025 Bible for Children, Inc.
www.M1914.org       www.bibleforchildren.org

Zapotec San Juan Guelavia NT (zab) © 1995, Wycliffe Bible 
Translators, Inc. All rights reserved. 

https://www.bible.com/bible/283/MAT.1


